
ⵓⵔ ⵙⴰⵔ ⵜⵍⵍⵉ ⵜⵏⴰⴳⵔⵉⵜ ⴱⵍⴰ ⵓⴽⵓⵙ ⵏ ⵓⵙⴷⵓⵔⵔⵉ. 

ⵏⴽⴽⵯⵏⵉ, ⵉⵎⴷⴷⵓⴽⴽⴰⵍ ⴷ ⵉⴳⵎⴰⵎⵏ ⵏ ⵓⵥⵟⵟⴰ ⵏ “ⵜⵓⴽⴽⵙⴰ ⵏ ⵓⵙⴷⵓⵔⵔⵉ” ⴳ ⵉⵥⵥⵍⵎⴹ ⵏ ⵉⴼⵔⵉⵇⵢⴰ1, ⵏⵙⴰⴷⵎⵔ 

ⵉ ⵓⵖⵓⵔⵉ ⵏ ⵉⵎⴷⴷⵓⴽⴽⴰⵍ ⵏⵏⵖ ⴳ ⵜⵙⴷⴰⵡⵉⵜ ⵏ “ⴱⵉⵔ ⵣⴰⵢⵜ” ⵏⵏⴰ ⵏⵣⵣⵓⵍ ⵅⴼ ⵜⴱⵖⵙⵜ ⵏⵏⵙⵏ ⴷ ⵜⴽⴰⵢⴰⵢⵜ ⵏⵏⵙⵏ. 

ⵏⵔⴰ ⴰⴷ ⵏⵎⵍ ⵜⵉⵡⵉⵙⵉ ⵏⵏⵖ ⵙ ⵜⵉⵎⵎⴰⴷ ⵏⵏⵙ ⵙ ⵓⴹⵕⵉⵙ ⴰⴷ ⴰⴽⴷ ⵓⵖⵔⴼ ⵏ ⴼⴰⵍⴰⵚⵟⵉⵏ ⴷ ⵓⵣⵔⴼ ⵏⵏⵙ ⴳ ⵜⵍⴻⵍⵍⵉ, 

ⴰⵔ ⵏⵙⵏⴼⴰⵍⵉ ⵓⵍⴰ ⴰⴼⵛⴰⴷ ⵏⵏⵖ ⵉ ⵓⵏⴳⵉⵙⵏ ⵓⵖⵔⵉⵎⵏ ⵙ ⵜⵉⵎⵎⴰⴷ ⵏⵏⵙⵏ. ⵏⵉⵔⵉ ⵓⵍⴰ ⴰⴷ ⵏⵙⴽⴰⵣ ⵉⴹⵉⵚ ⴰⵙⵙⴼⵇⴰⵄ ⵏ 

ⵜⴷⴰⵢⵎⵓⵏⵜ/ⵜⵛⵉⴹⴰⵏⵜ ⵜⴰⵙⵔⵜⴰⵏⵜ ⴷ ⵉⵔⵉⵏⵏ ⵏ ⵓⵙⵏⵖⵎⵙ ⵉⵜⵜⵏⴰⴷⴰⵏ ⴰⴷ ⵙⵎⵥⵥⵉⵏ ⵙⴱⵕⵕⵎⵏ ⴰⵍⵍⵏ ⵖⴼ ⵜⵓⵙⵙⵉⵙⵜ 

ⵏ ⵉⴱⴽⴽⵉⴹⵏ ⵉⵙⵓⵍⵏ ⴷⴰ ⵉⵜⵜⵊⵕⵓⵏ. 

ⴷ ⴰⵎⵥⵍⴰⵏ ⵉ ⵜⴰⴳⴳⴰⵍⵉⵏ ⵜⵉⵎⵙⴷⵓⵔⵔⵉⵢⵉⵏ ⴰⴷ ⵉⵔⵉⵏ ⴰⴷ ⵙⵙⵏⵜⵉⵏ ⴰⵎⵣⵔⵓⵢ ⵙⴳ ⵜⵏⵣⴳⵜ ⵍⵍⵉ ⴳ ⵜⵜⵡⴰⵜⵏ ⵎⴷⴷⵏ 

ⵏⵏⵙⵏ. ⵉⵀⵉ, ⵓⴽⵓⵙ ⵏ ⴽⵔⴰ ⵉⴳⴰ ⵜ ⴰⵙⴳⴷⵓⴷⵉ ⵏ ⵜⵎⵉⵜⴰⵔ ⵏ ⵓⴷⴰⴳⴰⵣ ⴷ ⵜⴷⴰⵍⵍⵓⵜ ⴷ ⵉⵥⴹⴰⵎⵏ ⵉⵎⵖⵍⵓⵍⵏ ⵍⵍⵉ 

ⵜⵜⴳⴳⵏ ⵉⵡⵙⵔⵜⵉⵢⵏ ⵏ ⵓⴱⵟⵟⵓ ⴰⵎⵥⵕⵥⵓⵕ. 

ⵏⵔⴰ ⴰⴷ ⵏⵙⵙⴽⵜⵉ ⵎⴰⵙ ⵓⵔ ⴷ ⴰⵙⵙ ⵏ 7 ⴽⵟⵓⴱⵕ 2023 ⴰⵢⴷ ⵉⵙⵙⵏⵜⴰ ⵓⵏⵓⴼⵍ ⴰⴷ ⵏ ⵎⵏⵖⵉⵡⵜ. ⵎⴽ ⵍⵍⵉ ⵙ ⵓⵔ 

ⵉⵙⵙⵏⵜⵉ ⴳ ⵡⴰⵙⵙ ⵏ 6 ⴽⵟⵓⴱⵕ 1973. ⴰⵢⴰⴷ ⵉⴳⴰ ⵜⴰⵢⴰⴼⵓⵜ ⵏ ⵓⵏⵎⵓⵣⵓ ⴰⵙⵓⵍⴰⵏ ⴰⴼⵙⵏⴰⵏ ⴳ ⵉⴽⴰⵍⵏ 

ⵉⵜⵜⵓⵙⴷⵓⵔⵔⵉⵢⵏ, ⵉⵎⵓⵏ ⴷⵉⴷⵙ ⵓⵏⵏⵔⵏⵉ ⵏ ⵜⵎⴰⵎⴽⵉⵏ ⵏ ⵓⵣⵣⵓⴳ ⴷ ⵓⴷⴰⴳⴰⵣ ⴳ ⴽⵓ ⵜⴰⵟⵟⴰⵏⴳⴰ ⵏ ⵓⵙⵙⴹⴼⵕ ⵎⴳⴰⵍ 

ⵏ ⵉⵡⴼⴰⵍⴰⵚⵟⵉⵏⵏ. ⴷ ⵜⵉⴷⵜ ⵏ ⵓⵚⴽⴽⵓ ⵏ ⵓⵡⴰⵏⴽ ⵏ ⵓⵙⵏⵓⵃⵢⵓ, ⵙ ⵓⵢⵏⵏⴰ ⴰⴽⴽⵯ ⵉⵙⵎⵓⵏ ⵓⵢⴰⴷ ⵏ ⵉⴹⵉⵚⵏ ⵏ ⵡⵓⴽⵓⵙ 

ⵉⵎⵙⵙⵓⵙⵏ ⵏ ⵜⴼⴳⴰⵏⵉⵢⵜ, ⵉⵜⵜⴰⵊⵊⴰⵏ ⴰⵙⵙ ⴰⴷ ⴰⵎⴰⵡⴰⵙ ⵏ ⵓⵎⵣⴰⵖ ⵏ ⵉⵙⵕⴰⵢⵉⵍ ⴰⴷ ⵉⴳ ⵎⴷⴷⵏ ⵏ ⵖⵣⵣⴰ ⴷ 

“ⵉⵎⵓⴷⴰⵔ ⵉⵏⴼⴳⴰⵏⵏ” ⵙ ⵜⴳⴷⵓⴷⴰⵏⵜ ⴷ ⵎⵉⵏ ⵜⴰⵎⵔⵔⵓⵜ. 

ⴰⵔ ⵜⵉⵣⵉ ⴰⴷ ⴳ ⵏⵜⵜⴰⵔⴰ ⴰⴹⵕⵉⵚ ⴰⴷ, ⵜⵓⵏⴹ ⵉⵙⵔⴰⵢⵉⵍ 1.1 ⵏ ⵎⵍⵢⵓⵏ ⵏ ⵉⵎⵣⴷⴰⵖ ⴰⴷ ⵣⵓⴳⵏ ⵅⴼ ⵜⵎⴰⵣⵉⵔⵜ  ⵏ 

ⵖⵣⵣⴰ ⴳ 24 ⵏ ⵜⵙⵔⴰⴳⵜ ⵣⵓⴳⵏ ⵖⵔ ⵓⵏⵥⵓⵍ (ⵉⴼⴼⵓⵙ). ⵉⵎⵣⴷⴰⵖⵏ ⴰⴽⴽⵯ ⵓⵔ ⵉⵅⵡⵉⵏ ⵔⴰⴷ ⵜⵏ ⴳⵏ ⴷ ⵉⴳⵎⴰⵎⵏ ⵏ 

ⵃⴰⵎⴰⵙ, ⵉⵍⵉⵏ ⴷⴷⴰⵡ ⵓⵙⴷⵉⴷⴷⵉ ⵏ ⵜⴰⴳⴳⴰⵍⵉⵏ ⵜⵉⵙⵔⴷⴰⵙⵉⵏ ⵏ ⵉⵙⵔⴰⵢⵉⵍ ⵙ ⵓⵙⵎⵓⵔ. ⴰⵙⵉⵎⵡⴰⵙ ⵉⴳⴳⵯⵔⴰⵏ 

13 ⴽⵟⵓⴱⵕ 2023, ⴷ ⵜⵉⴽⴽⵍⵜ ⵜⴰⵎⵣⵡⴰⵔⵓⵜ ⴳ ⵓⵎⵣⵔⵓⵢ ⴰⴷ ⵉⵥⵕ ⵓⴼⴳⴰⵏ ⵢⴰⵏ ⴰⵍⵖⵓ ⵓⵙⵔⵉⴷ ⵏ ⵜⴳⵙⵔⵉ 

ⵜⴰⵎⴳⵔⵓⵜ ⵙ ⵓⵖⴰⵡⴰⵙ ⵏⵏⵙ. ⴰⵡⵡⴰⵙ ⴳ ⵜⴷⴰⵍⵓⵙⵜ ⴰⴷ ⵙⵡⴰ ⵙ ⵜⵓⴼⴼⵔⴰ ⵏⵖ ⴷ ⵜⵓⵎⴰⵏⵜ, ⵉⴽⴽⵙ ⴰⵣⵔⴼ ⵉ 

ⵉⴷⴰⴱⵓⵜⵏ ⵏ ⵓⵜⴰⵔⴰⵎ ⴰⴷ ⴽⵛⵎⵏ ⴳ ⴽⵔⴰ ⵏ ⵜⵎⵀⵍⵜ ⵏ ⵓⴼⵔⴰ ⴰⵙⵓⵍⴰⵏ. ⵉⵙⴼⵓⴳⴳⴰ ⴷ ⴰⵙⴳⵔⴰⵡ ⵏ ⵜⵏⴷⵉⵜⵉⵏ ⵏⵏⵙ ⵉ 

ⵓⵎⴰⴹⴰⵍ ⵙ ⵢⴰⵜ ⵜⵏⵣⴳⴳⵉⵜ ⵉⵎⵎⵙⴽⵍⵏ, ⵉⵎⵍ ⴰⵖ ⵓⵜⴰⵔⴰⵎ ⵜⵉⴽⴽⵍⵜ ⵢⴰⴹⵏ ⴰⵙⵙⵍⴽⵓ ⵏⵏⵙ ⵉ “ⵜⵏⴷⵉⵜⵉⵏ 

ⵜⵉⵖⵣⵓⵔⴰⵏⵉⵏ” ⵍⵍⵉ ⵙ ⵉⵙⴱⵉⵔⵔⵉⵃ ⵙ ⵓⵃⵏⵊⵉⴼ. 

ⴰⵔ ⵉⵜⵜⵉⴳⵓⵜ ⵓⵇⵔⵢⴰⵏ  ⵏ ⵉⵙⵔⴰⵢⵉⵍ. ⴳ ⵓⵙⵉⵎⵡⴰⵙ 13 ⴽⵟⵓⴱⵕ, ⴰⵔ ⵜⵜⵔⵡⴰⵍⵏ ⴰⵢⵜ ⵖⵣⵣⴰ ⵙⴳ 

ⵓⴳⴰⴼⴰ/ⵉⵥⵥⵍⵎⴹ, ⴰⵔ ⵜⵙⴱⴰⵇⵇⴰⵢ ⵜⵙⵔⴷⴰⵙⵜ ⵏ ⵉⵙⵔⴰⵢⵉⵍ ⵓⵖⵔⵉⵎⵏ ⴷ ⵜⵀⵉⵔⵉⵜⵉⵏ ⵏ ⵜⵖⵉⵍⵉⵜ. ⴳ ⵜⵎⴷⴷⵉⵜ 

ⵏ ⵡⴰⵙⵙ ⴰⵏⵏ ⵏⵉⵜ, ⵜⴽⵛⵎ ⵙ ⵓⴳⵯⵎⵎⴰⴹ ⵓⵜⵔⵉⵎ : ⵊⵉⵏⵉⵏ, ⵍⵅⴰⵍⵉⵍ, ⵏⴰⴱⵍⵓⵙ, ⵕⴰⵎⴰⵍⵍⴰⵀ, ⴱⴰⵜⵍⵉⵎ(ⴱⴰⵢⵜ 

ⵍⴰⵃⵎ)... ⵙ ⴽⵉⴳⴰⵏ ⵏ ⵡⵓⵙⵙⴰⵏ, ⴰ ⵙ ⵍⵍⴰⵏ ⵉⵎⵙⴷⵓⵔⵔⵉⵢⵏ ⵎⵉ ⵉⴼⴽⴰ ⵓⵡⴰⵏⴽ ⵏ ⵉⵥⵕⴰⵢⵍ ⴰⵎⵔⵉⴳ ⵙ ⵓⵎⴰⴷⴷⵓⴷ, 

ⴰⵔ ⵜⵏ ⵜⵙⵙⴱⵖⴰⵙ ⴰⴷ ⵏⵇⵇⴰⵏ ⴽⵔⴰ ⵉⴳⴰ ⵜ ⴰⵡⴼⴰⵍⴰⵚⵟⵉⵏ. 

ⵜⵉⵏⵉⵖⵉ ⴰⴷ ⵏ ⵓⵡⴰⵏⴽ ⵉⵜⵜⵡⴰⵙⴽⴰⵔⵏ ⵎⵉ ⵜⴰⵎⵔⵔⵓⵜ. ⴰⵔ ⴰⵙ ⵉⴽⴽⴰⵜ ⵉⵙⵏⵖⵎⴰⵙⵏ ⵓⵜⵔⵉⵎ ⵜⵉⵎⵛⵓⵛⵛⴰⴹ ⵙ 

ⵜⴱⵔⵓⴱⴰⴳⴰⵏⴹⴰⵜ ⵏⵏⵙⵏ. ⵜⵉⵙⴳⵓⵔⵉⵡⵉⵏ ⵉⵙⵓⵏⵏⴹ ⵉ ⵃⴰⵎⴰⵙ ⵜⴰⵖⵔⵙⴰ ⵏ ⵜⵙⵍⵎⵢⵉⵡⵉⵏ ⵜⵉⵡⵥⵕⴰⵢⵍⵉⵢⵉⵏ ⴰⵢⴷ 

ⵉⴳⴰⵏ ⴰⵎⴷⵢⴰ ⵉⴱⵔⵔⵉⵏ ⴰⴽⴽⵯ. ⵜⴰⵏⵎⵎⵉⵔⵜ ⵉ ⵜⵡⵓⵔⵉ ⵏ ⵉⵙⵙⵉⴷ ⴷ ⵍⵍⵉ ⴳⴰⵏ ⵉⵏⵖⵎⴰⵙⵏ ⵏ ⵍⵊⴰⵣⵉⵔⴰ, ⴰⵢⵍⵍⵉ 

ⵢⵓⵡⵢⵏ ⴰⵥⵟⵟⴰ ⵏ “ⵙⵉ ⴰⵏ ⴰⵏ” ⴰⴷ ⵜⴻⵜⵜⵔ ⴰⵙⵓⵔⴼ ⴰⵎⴰⴷⴷⵓⴷ, ⵜⵇⵔⵔⴰ ⵉⵙ ⵓⵔ ⴷⵜⵜⴰⵏ ⵉⵎⵊⵕⵉⵜⵏ ⴰⴷ. ⵎⴰⴽⴰ 

                                                           
1 ⴰⵣⵟⵟⴰ ⵏ ⵜⵓⴽⴽⵙⴰ ⵏ ⵓⵙⴷⵓⵔⵔⵉ ⵖ ⵉⴼⵔⵉⵇⵢⴰ ⵏ ⵉⵥⵥⵍⵎⴹ, ⵉⴳⴰ ⵢⴰⵜ ⵜⵔⴰⴱⴱⵓⵜ ⵣⴳⵔⵏⴰⵎⵓⵔ. ⵎⵓⵏ ⴳⵉⵙ ⵉⵎⵔⵣⵓⵜⵏ ⴷ 

ⵉⵏⴰⵥⵓⵕⵏ ⵏ ⵜⵎⵉⵣⴰⵔ ⵏ ⵜⵓⵏⵙ ⴷ ⴷⵣⴰⵢⵔ ⴷ ⵍⵎⵖⵔⵉⴱ ⴷ ⵍⵉⴱⵢⴰ. ⵉⵏⵏⵓⵍⴼⴰ ⵓⵥⵟⵟⴰ ⴳ ⵓⵙⴳⴳⵯⴰⵙ ⵏ 2021 ⵙ ⵓⵡⵜⵜⴰⵙ ⵏ ⴰⴷ 

ⵉⵙⵡⵓⵔⵉ ⵅⴼ ⵡⵓⴽⵓⵙ ⵏ ⵓⵙⴷⵓⵔⵔⵉ ⵏ ⵜⵓⵙⵙⵏⴰ ⴷ ⵜⵙⵓⴳⵏⵉⵡⵉⵏ, ⵉⵎⵓⵏ ⴷ ⵜⵎⴰⴳⵍⴰⵢⵜ ⵏ ⵓⵙⵡⵉⵏⴳⵎ ⴷ ⵓⵙⵙⵉⵡⴹ ⴷ 

ⵓⵣⵓⵣⵣⵔ. 



ⵉⵜⵜⵡⴰⵙⴽⴰⵔ ⴳⴰⵔ: ⴰⴽⵔⴽⵉⵙ ⴰⴷ ⵖⴼ ⵉⵚⴽⴰ ⵓⵙⵍⵡⴰⵢ ⵏ ⵎⴰⵔⵉⴽⴰⵏ ⴰⴷ ⵢⵓⵊⵊⴰⵏ ⵡⴰⵛⵉⵏⵟⵓⵏ ⴰⴷ ⵜⵔⵏⵓ -ⵉ 

ⵡⴰⵡⵡⴰⵙ ⵏⵏⵙ ⴰⵡⴷⵔⵉⵎ ⴷ ⵓⵙⵔⴷⴰⵙⴰⵏ ⵉ ⵉⵥⵕⴰⵢⵍ- ⴰⵙⵎⵓⵜⵜⴳ ⵏ ⵜⴰⵏⵏⴰⵢⵜ ⵜⴰⴳⴷⵓⴷⴰⵏⵜ ⵉ ⵢⴰⵜ ⵜⴷⴰⵍⵓⵙⵜ ⴷ 

ⵉⴽⴽⴰⵏ ⴰⵖⴰⵔⴰⵙ.  ⵢⴰⵏ ⵓⵙⵙⴽⵜⵉ ⵉⵙⵖⵉⵍⵓⴼⵏ ⵙ ⵜⵓⵔⴷⴰ ⵏ ⵓⵏⴱⴰⵣ ⵏ ⵍⵄⵉⵔⴰⵇ. 

ⵉⴼⵙⵜⵉ ⵉⴼⵙⵙⵉ ⵉⵇⵇⵏⵏ ⵉⵎⵉ ⵏ ⵡⴰⵎⵓⵏ ⴰⴳⵔⴰⵖⵍⴰⵏ ⵅⴼ ⵉⴱⴽⴽⵉⴹⵏ ⵏ ⵢⵉⵎⵏⵖⵉ ⵉⵜⵜⵓⴳⴰⵏ ⵖⵉⵍ ⴰⴷ ⴳ ⴼⴰⵍⴰⵚⵟⵉⵏ ⴷ 

ⴰⵏⵥⴰ ⵎⴰⵙ ⵉⵍⵍⴰ ⵓⵙⵏⵓⵃⵢⵓ ⴰⵥⵓⵕⴰⵏ ⴱⴷⴷⴰ ⴰⵎⵎⴰⵙ ⵏ ⵉⵚⵏⴼⴰⵕⵏ ⵉⵎⵙⴷⵓⵔⵔⵓⵢⵏ, ⵉⵎⵏⵓⴽⴷⴰⵏⵏ ⵏ ⵓⵜⴰⵔⴰⵎ. ⴳ 

ⵜⵉⵍⴰⵡⵜ, ⵙ ⵓⵙⵔⴰⴳ ⵏ ⵓⵙⵏⵓⵃⵢⵓ ⴰⴷ ⴰⵥⵓⵕⴰⵏ, ⴰⴷ ⴷ ⴱⴷⴷⴰ ⵉⵜⵜⴰⵡⵉⵏ ⵜⵉⵙⵄⴹⴰⵕ ⵍⵍⵉ ⵉⵜⵜⵡⴰⵜⵏ ⵉ ⵜⴷⴰⵍⵓⵙⵉⵏ 

ⵜⵉⵎⵇⵇⵔⴰⵏⵉⵏ ⴷ ⵜⴳⵔⵙⵉⵜⵉⵏ ⵜⵉⵎⴳⵔⵓⵜⵉⵏ ⵉⵜⵜⵡⴰⴳⵏ ⵎⴳⴰⵍ ⵏ ⵉⵖⵔⴼⴰⵏ ⵉⴷⴷⵔⵏ ⵜⴰⵎⵥⵔⵥⵓⵕⵜ. 

ⴳ ⴼⴰⵍⴰⵚⵟⵉⵏ, ⴳ ⵓⵣⵎⵣ/ⵜⵉⵣⵉ ⴰⴷ ⵓⵔ ⴳⵉⵏ ⴰⴱⵍⴰ ⴰⵣⴷⴰⵢ ⵏ ⵢⴰⵜ ⵜⴽⵕⵉⴹⵜ ⵜⴰⵎⵙⴷⵓⵔⵔⵉⵢⵜ ⵉⵙⵓⵍⵏ 

ⵉⵜⵜⵖⵍⵍⴰⵏ. ⵉⵜⵜⵡⴰⵙⵙⵏ ⵓⵙⴳⴳⵯⴰⵙ ⴰⴷ ⵙ ⵜⵓⵙⵙⵉⴷⵜ ⵏ ⵜⴽⵕⵉⴹⵜ ⵉⵜⵜⵡⴰⴳⴳⵏ ⵎⴳⴰⵍ ⵏ ⵉⵡⴼⴰⵍⴰⵚⵟⵉⵏⵏ. ⴰⵢⴷ ⵏⵏⴰⵏ 

ⵉⴹⴽⴽⵓⴹⵏ ⵏ ONU ; ⵜⴻⵜⵜⵡⴰⵏⵖⴰ ⵢⴰⴷ 173 ⵉⵡⴼⴰⵍⴰⵚⵟⵉⵏⵏ ⴷⴰⵜ ⵡⴰⵢⵢⵓⵔ ⵏ ⴽⵟⵓⵕ. ⵜⵍⵍⴰ ⴷⴰⵔⵏⵖ ⴰⴽⴽⵯ ⵜⵓⴳⵏⴰ 

ⵏ ⵜⵎⵔⵙⵉⵡⵜ ⵏ ⵉⵎⵣⵡⴰⴳⵏ ⴳ ⵉⴳⵓⵢⵢⴰ ⵏⵏⵖ, ⵜⵉⵏ ⵊⵉⵏⵉⵏ ⵍⵍⵉ ⵜⵙⵏⵏⵙⵜⵎ ⵜⵙⵔⴷⴰⵙⵜ ⵏ ⵉⵥⵕⴰⵢⵍ. ⵜⴰⵙⵔⵜⵉⵜ 

ⵜⴰⴷⵔⵖⴰⵍⵜ ⵏ ⵓⴳⴰⴷⵉ ⵏ ⵜⵀⵔⵙⵉⵡⵉⵏ ⵍⵍⵉ ⵉⵜⵜⴳⴳⴰ ⵓⵡⴰⵏⴽ ⵏ ⵉⵥⵕⴰⵢⵍ,  ⴷ ⵜⵕⵥⵉ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵡⴰⵔ 

ⴰⵣⵔⴰⴽ ⵏ ⵉⵎⵙⴰⵙⴰⵜⵏ ⵏ ⵓⴼⵔⴰ ⴰⵔ ⵜⵜⴳⴳⴰⵏ ⵙⴳ ⵓⵙⴷⵓⵔⵔⵉ ⴰⴷ ⵢⴰⵏ ⵓⵙⵖⵓⵙ ⴰⵥⵓⵕⴰⵏ ⵏ ⵜⵉⴷⵜ. 

ⵉⵖⵔⴼⴰⵏ ⵉⵏⵚⵍⵉⵢⵏ ⵢⴰⴹⵏ ⵜⵜⵡⴰⵏⵖⴰⵏ ⵎⴰⵢⴷ ⵉⵍⴰ ⵓⵎⵣⵔⵓⵢ. ⵜⵙⵓⵍ ⵓⴽⴰⵏ ⵜⵎⴰⵜⴰⵔⵜ ⵏ ⵓⵢⵍⵍⵉ ⵉⵜⵜⵡⴰⴳⵏ ⵉ ⵡⴰⵢⵢⴰⵡⵏ 

ⵏ ⵉⵖⵔⴼⴰⵏ ⵉⵏⵚⵍⵉⵢⵏ ⵏ ⵎⴰⵔⵉⴽⴰⵏ ⵍⵍⵉ ⵉⵜⵜⵓⵙⵍⴽⴰⵏ ⵉⵜⵜⵡⴰⵙⵍⴱⴰⵜ. 

ⴳ ⵓⵍⵎⴰⵡⴰⵢ ⵎⴳⴰⵍ ⵏ ⵉⴼⵙⵙⵉ ⵏ ⵡⴰⵎⵓⵏ ⴰⴳⵔⴰⵖⵍⴰⵏ ⴷ ⵜⵡⵉⵙⵉ ⵡⴰⵔ ⵜⴰⴼⴰⴷⴰ ⵙⴳ ⴷⴰⵔ ⵎⴰⵔⵉⴽⴰⵏ ⴷ ⵜⴰⵎⵓⵏⵜ ⵏ 

ⵓⵔⵓⴱⴰ ⴷ ⵜⵓⴷⵎⴰⵡⵉⵏ ⵏ ⵉⵙⵏⵖⵎⵙⵏ ⵓⵜⵔⵉⵎⵏ, ⵏⴽⴽⵯⵏⵉ, ⵉⴳⵎⴰⵎⵏ ⴷ ⵉⵎⴷⴷⵓⴽⴽⴰⵍ ⵏ ⵓⵥⵟⵟⴰ ⵏ ⵡⵓⴽⵓⵙ ⵏ ⵓⵙⴷⵓⵔⵔⵉ 

ⴳ ⵉⵥⵥⵍⵎⴹ ⵏ ⵉⴼⵔⵉⵇⵢⴰ ⴰⵔ ⵏⵙⴷⴷⵉⴷ ⵜⵉⵡⵉⵙⵉ ⵏⵏⵖ ⴰⴽⴷ ⵓⵖⵔⴼ ⴰⴼⴰⵍⴰⵚⵟⵉⵏ ⴳ ⵓⵖⵏⴰⵙ ⵏⵏⵙ ⵖⴼ ⵓⵙⵍⴻⵍⵍⵉ, 

ⴰⵙⴹⵉⵡ ⵏⵏⵖ ⵉ ⵜⴷⴰⵍⵓⵙⵜ ⵉⵙⵓⵍⵏ ⵉⵍⵍⴰⵏ ⵎⴳⴰⵍ ⵏ ⵉⵎⵣⴷⴰⵖⵏ ⵉⴼⴰⵍⴰⵚⵟⵉⵏⵏ ⵓⵖⵔⵉⵎⵏ. 

ⴳ ⵓⵙⴰⵜⴰⵍ ⴰⴷ, ⵏⵔⴰ ⴰⵡⴷ ⴰⴷ ⵏⵙⵙⴽⵜⵉ ⵙ ⵓⵣⴰⵍ ⵏ ⵜⵖⴰⵔⵉⵡⵉⵏ ⴷ ⵜⵙⵔⵜⵉⵜ ⵏ ⵢⴰⵏ ⵡⵓⴼⵓⵖ ⵙⴳ ⵉⵎⵙⴰⵙⴰⵜⵏ ⵏ 

ⵓⵙⴰⴳⵏⵓ ⵓⵔ ⴷ ⵉⵜⵜⴰⵡⵉⵏ ⴰⵎⵔ ⴰⵙⴷⵓⵙ ⵏ ⵓⵙⵢⴰⴼⴰ ⵙ ⵜⵔⵡⵍⴰ ⵙⴳ ⵜⴰⵎⵔⵔⵓⵜ. 

ⵓⵔ ⵙⴰⵔ ⵜⵍⵍⵉ ⵜⵏⴰⴳⵔⵉⵜ ⵜⴰⵙⵓⵍⴰⵏⵜ ⴳ ⵜⵎⵏⴰⴹⵜ ⴽⵓ ⵉⵙⵓⵍ ⵓⵏⵅⵅⵍ ⵏ ⵉⵙⵓⵜⵓⵔⵏ ⵉⵣⵔⴼⴰⵏⵏ ⵏ ⵓⵖⵔⴼ ⴰⴼⴰⵍⴰⵚⵟⵉⵏ , 

ⴽⵓⴷ ⵉⵙⵓⵍ ⵓⴹⵏⴰⵥ ⵅⴼ ⵉⵙⵓⵜⵓⵔⵏ ⵏ ⵓⵎⵓⵙⵙⵓ ⵙ ⵜⵍⴻⵍⵍⵉ ⵉ ⴽⵓ ⵢⴰⵏ,. 

ⵙ ⵓⵣⴳⵣⵍ, ⵜⴰⴳⴷⴰ ⴰⴷ, ⵉⵏⵣⵍ ⵓⵍⵎⵎⵓⴷ ⵏⵏⵙ, ⵎⴰⵛⴰ ⵓⴳⵉⵏ ⵜⵜ, ⴱⴷⴷⵏ ⵎⵏⵉⴷ ⵏⵏⵙ: ⵉⵎⵔⴰ ⴰⴷ ⵢⵉⵍⵉ ⵓⴼⵔⴰ ⵎⴽ 

ⵓⵔ ⵉⵍⵍⵉ ⵡⵓⴽⵓⵙ ⵏ ⵓⵙⴷⵓⵔⵔⵉ. 

 


